КОМИ РЕСПУБЛИКАСА ЮРАЛЫСЬЛÖН ИНДÖД
Коми Республикаса государственнöй гражданскöй служащöйлы уна во уджалöмысь государственнöй пенсия вылö петöмкöд йитöдын öтчыдысь сетан сьöмöн ошкöм мынтöм йылысь

«Коми Республикаса государственнöй гражданскöй службалöн öткымын юалöмъяс йылысь» Коми Республикаса Оланпас серти шуа:
1. Вынсьöдны Коми Республикаса государственнöй гражданскöй служащöйлы уна во уджалöмысь государственнöй пенсия вылö петöмкöд йитöдын öтчыдысь сетан сьöмöн ошкöм мынтан условиеяс да пöрадок йылысь положение содтöдын индöм серти.

2. Тайö Индöдыс вынсялö 2010 вося январ 1 лунсянь да инмö налы, кодъясöс мездісны Коми Республикаса государственнöй гражданскöй службаысь тайö Индöд вынсялöм бöрын.
Коми Республикаса Юралысь                                           В.Торлопов

Сыктывкар

2009 вося июнь 16 лун

55 №

ВЫНСЬÖДÖМА

Коми Республикаса Юралысьлöн

2009 во июнь 16 лунся 55 №-а индöдöн

(содтöд)
Коми Республикаса государственнöй гражданскöй служащöйлы уна во уджалöмысь государственнöй пенсия вылö петöмкöд йитöдын öтчыдысь сетан сьöмöн ошкöм мынтан условиеяс да пöрадок йылысь 

ПОЛОЖЕНИЕ

1. Коми Республикаса государственнöй гражданскöй служащöйлы (водзö – гражданскöй служащöй) уна во уджалöмысь государственнöй пенсия вылö петöмкöд йитöдын öтчыдысь сетан сьöмöн ошкöм (водзö – öтчыдысь сетан сьöмöн ошкöм) сетсьö татшöм условиеясö кутчысьöмöн:

1) уна во уджалöмысь государственнöй пенсия вылö петöмкöд йитöдын мездöны Коми Республикаса государственнöй гражданскöй службаысь гражданскöй служащöйлöн кöсйöм серти;

2) уна во уджалöмысь пенсия вылö гражданскöй служащöйлöн эм право «Коми Республикаса государственнöй гражданскöй служба чинын уджалысьясöс пенсияöн могмöдöм» Коми Республикаса Оланпас серти;
3) гражданскöй служащöйлöн Коми Республикаса государственнöй гражданскöй службаысь мездан лун вылö абу дисциплина кузя мыждöм.
2. Öтчыдысь сетан сьöмöн ошкöм сетсьö гражданскöй служащöйлöн дас тöлысся оклад мында Коми Республикаса государственнöй гражданскöй службаысь мездан лун вылö Коми Республикаса государственнöй гражданскöй службаын уджалан чин серти.
3. Гражданскöй служащöйлы öтчыдысь сетан сьöмöн ошкöм мынтöм йылысь решение примитсьö удж сетысьöс петкöдлысьöн Коми Республикаса законодательство серти уна во уджалöмысь государственнöй пенсия индöм йылысь решениелöн подув вылын да оформитсьö Коми Республикаса государственнöй органлöн правовöй актöн.
4. Гражданскöй служащöйлöн эм право босьтны öтчыдысь сетан сьöмöн ошкöм Коми Республикаса государственнöй гражданскöй службаын став уджалан кадколастысь öтчыдысь.

Исакова 2 184 пас

